
Чӑваш Республикин Патшалӑх Канашӗ

2012 ҫулхи раштав уйӑхӗн 25-мӗшӗнче

йышӑннӑ

1 статья 

Чӑваш Республикин "Чӑваш Республикинчи вырӑнти хӑй тытӑмлӑх органӗсен суйлавӗ ҫинчен" 2003 ҫулхи чӳк уйӑхӗн 25-мӗшӗнчи 41 №-лӗ саккунне (Чӑваш Республикин Патшалӑх Канашӗн ведомоҫӗсем, 2003,      57 №; 2005, 63 №; 2006, 66, 70 №-сем; 2007, 73 №; 2009, 80, 82 №-сем; 2010, 85 №; 2011, 88 №; 2012, 92 (I том), 95 №-сем) ҫакӑн пек улшӑнусем кӗртес:

1) 4 статьян 2-мӗш пунктне ҫакӑн пек ҫырса хурас: 

"2. Вырӑнти хӑй тытӑмлӑхӑн вӑйра тӑракан органӗсен, асӑннӑ органсен депутачӗсен полномочийӗсен срокне, Федераци саккунӗн 811 тата 82 статйисемпе палӑртнӑ тӗслӗх​сем​сӗр пуҫне, улӑштарма (тӑсма е чакарма) юрамасть."; 

2) 5 статьяра: 

а) ҫакӑн пек ҫырса 21-мӗш пункт хушса хурас: 

"21. Вырӑнти хӑй тытӑмлӑх органӗсен, асӑннӑ органсен депутачӗсен полномочийӗсен срокӗсем тухнӑ ҫулӑн авӑн уйӑхӗн иккӗмӗш вырсарни кунӗ асӑннӑ органсен суйлавӗнче сасӑламалли кун пулса тӑрать, енчен те полномочисен срокӗсем Раҫҫей Федерацийӗн Федераци Пухӑвӗн черетлӗ суйлаври Патшалӑх Думин депутачӗсен суйлавне ирттермелли ҫул вӗҫленеҫҫӗ пулсан – асӑннӑ суйлавра сасӑламалли кун, Федераци саккунӗн 10 статйин 4-мӗш, 51-мӗш тата 6-мӗш пункчӗсемпе палӑртнӑ тӗслӗхсемсӗр пуҫне.";

ӑ) 3-мӗш пункта ҫакӑн пек ҫырса хурас: 

"3. Суйлавра сасӑлассине вырсарни куна ҫеҫ палӑртма юрать. Сасӑлава канмалли уяв кунӗнче, ун умӗнхи кун, канмалли уяв кунӗ хыҫҫӑнхи кун тата палӑртнӑ йӗркепе ӗҫ кунӗ тесе пӗлтернӗ вырсарни куна палӑртма юрамасть. Енчен те авӑн уйӑхӗн суйлав ирттер​ме палӑртмалли иккӗмӗш вырсарни кунӗ канмалли уяв кунӗпе е ун умӗнхи кунпа, е канмалли уяв кунӗ хыҫҫӑнхи кунпа е авӑн уйӑхӗн иккӗмӗш вырсарни кунне палӑртнӑ йӗркепе ӗҫ кунӗ тесе пӗлтернӗ кунпа тӳр килсен, суйлава авӑн уйӑхӗн виҫҫӗмӗш вырсарни кунӗнче ирттерме палӑртаҫҫӗ."; 

3) 8 статьян 2-мӗш тата 3-мӗш пункчӗсене ҫакӑн пек ҫырса хурас: 

"2. Пӗр мандатлӑ суйлав округӗсене Федераци саккунӗн 16 статйин 10-мӗш пункчӗпе, ҫак Саккунӑн 6 статйин 3-мӗш пункчӗпе килӗшӳллӗн тивӗҫлӗ территорире регистрациленӗ суйлавҫӑсен шучӗ ҫинчен калакан даннӑйсене тӗпе хурса вунӑ ҫуллӑха туса хураҫҫӗ. Муниципаллӑ пӗрлӗхӗн представительлӗ органӗ пӗр мандатлӑ суйлав округӗсен чиккисене кӑтартнӑ, кашни суйлав округне кӗрекен административлӑ территори единицисене е халӑх пурӑнакан вырӑнсене палӑртнӑ (енчен те суйлав округне административлӑ территори единицин е халӑх пурӑнакан вырӑнӑн пайӗ кӗрет пулсан, схемӑра административлӑ территори единицин е халӑх пурӑнакан вырӑнӑн асӑннӑ пайӗн чиккисене кӑтартмалла), кашни суйлав округӗн номерне, округри кашни суйлав комиссийӗ ӑҫта вырнаҫнӑ вырӑна, кашни суйлав округӗнчи сасӑлавҫӑсен шутне кӑтартнӑ схемине палӑртать. Пӗр мандатлӑ суйлав округӗсен ҫӗнӗ схемине унчченхи пӗр мандатлӑ суйлав округӗсен схемине ҫирӗплетнӗ вӑхӑт вӗҫлениччен 80 кунран кая юлмасӑр палӑртаҫҫӗ. Муниципаллӑ пӗрлӗхӗн представительлӗ органӗ пӗр мандатлӑ суйлав округӗсен ҫӗнӗ схемине унчченхи пӗр мандатлӑ суйлав округӗсен схемине ҫирӗплетнӗ вӑхӑт вӗҫлениччен 20 кунран кая юлмасӑр палӑртать, кун пек чухне суйлав округӗсен пӑхса тухма тӑратнӑ схемине ҫирӗплетес умӗн муниципаллӑ пӗрлӗхӗн представительлӗ органӗ унта тӳрлетӳсем кӗртме пултарать. 

3. Енчен те пӗр мандатлӑ суйлав округӗсен ҫӗнӗ схемине ҫак статьян 2-мӗш пунктӗнче кӑтартнӑ срокра, ҫав шутра пекех муниципаллӑ пӗрлӗхӗн пред​ставительлӗ органӗ ҫуккине пула ҫирӗплетмен пулсан, ӑна муниципаллӑ пӗрлӗхӗн суйлав комиссийӗ ҫак статьян 2-мӗш пунктӗнче кӑтартнӑ срок тухнӑ хыҫҫӑн пӗр уйӑхран кая юлмасӑр ҫирӗплетет."; 

4) 9 статьяра: 

а) 1-мӗш пункта ҫакӑн пек ҫырса предложени хушса хурас: "Суйлав участокӗсем тивӗҫлӗ территорире иртекен мӗн пур суйлав, ҫавӑн пекех Чӑваш Республикин мӗн пур референдумӗ, вырӑнти референдумӗ валли пӗр пулса тӑраҫҫӗ.";

ӑ) 2-мӗш пункта ҫакӑн пек ҫырса хурас: 

"2. Суйлав участокӗсене муниципаллӑ район, хула округӗн вырӑнти адми​нистрацийӗн пуҫлӑхӗ тивӗҫлӗ территорири комиссипе килӗшсе татӑлнӑ тӑрӑх Федераци саккунӗн 16 статйин 10-мӗш пункчӗпе, ҫак Саккунӑн 6 статйин 3-мӗш пункчӗпе килӗшӳллӗн суйлав участокӗн территорийӗнче регистрациленӗ суйлавҫӑсен шучӗ ҫинчен калакан даннӑйсене тӗпе хурса кашни участокра виҫӗ пин суйлавҫӑран ытла мар пулмалли шутпа туса хурать. Суйлав участокӗсене суйлавҫӑсем валли май килнӗ таран меллӗ условисем туса пама кирлине тӗпе хурса вырӑнти тата ытти условисене шута илсе пилӗк ҫуллӑха туса хураҫҫӗ. Суйлавҫӑсене регистрацилени (шута илни) ҫинчен калакан даннӑйсем тӑрӑх суйлавҫӑсен шучӗ виҫӗ пин те ҫӗртен иртнӗ чухне е тата Федераци саккунӗн 19 статйин 4-мӗш пунктне, ҫак статьян 3-мӗш пунктне пӑснӑ чухне суйлав участокӗсен переченьне тата вӗсен чиккисене ҫав участоксене туса хурас тӗллевпе палӑртнӑ йӗркепех тӳрлетӳсем кӗртеҫҫӗ. Суйлав участокӗсен переченьне тата вӗсен чиккисене асӑннӑ йӗркепе тӳрлетес ӗҫе муниципаллӑ пӗрлӗхсен чиккисене улӑштарнине, муниципаллӑ пӗрлӗхсене ҫӗнетсе урӑхлатнине, пӗтерсе хунине, суйлав участокӗн территорийӗнче регистрациленӗ суйлавҫӑсен шучӗ сахалланнине (аллӑна е унран та сахалраххине) пула тума пултараҫҫӗ."; 

б) 4-мӗш пунктра "ҫак статьян 2-мӗш пункчӗпе палӑртнӑ срокра" сӑмахсене "тивӗҫлӗ територири суйлав комиссийӗ палӑртнӑ срокран сасӑлав кунӗччен 30 кунран кая юлмасӑр" сӑмахсемпе улӑштарас;

в) 6-мӗш пунктра: 

пӗрремӗш абзацра "чиккисене тата номерӗсене" сӑмахсене "чиккисене (енчен те суйлав участокне халӑх пурӑнакан вырӑн территорийӗн пӗр пайӗнче туса хунӑ пулсан) е тата халӑх пурӑнакан вырӑнсен переченьне (енчен те суйлав участокне халӑх пурӑнакан пӗр е темиҫе вырӑн террито​рийӗнче туса хунӑ пулсан), номерӗсене" сӑмахсемпе улӑштарас; 

иккӗмӗш абзацра "ҫак статьян 2-мӗш пункчӗпе палӑртнӑ срокран кая" сӑмахсене "ҫак статьян 4-мӗш пункчӗпе килӗшӳллӗн" сӑмахсемпе улӑштарас, "сасӑлав кунӗччен" сӑмахсене "вӗсене туса хунӑ хыҫҫӑн" сӑмахсемпе улӑштарас;

5) 11 статьян 2-мӗш пункчӗн виҫҫӗмӗш предложенине ҫакӑн пек ҫырса хурас: "Муниципаллӑ пӗрлӗхӗн суйлав комиссийӗн, территорири, участокри суйлав комиссийӗсен йышӗ тӑрӑх сӗнӳсем йышӑнмалли тапхӑр ҫав пӗлтерӳ пичетленсе тухнӑ самантран пуҫласа сӗнӳсене йышӑнмалли чарӑничченхи вӑхӑтӑн 30 кунӗпе танлашать, округри суйлав комиссийӗн йышӗ тӑрӑх вара – вунӑ кун."; 

6) 12 статьяра:

а) 8-мӗш пунктра "кандидатсен федераци списокӗсене тӑратнӑ, Федера​цин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" 2005 ҫулхи ҫу уйӑхӗн 18-мӗшӗнчи 51-ФЗ №-лӗ саккунӗн (малалла – Федерацин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" саккунӗ) 821 статйипе килӗшӳллӗн депутат мандачӗсене панӑ политика партийӗсен" сӑмахсене кӑларса пӑрахас; 

ӑ) 9-мӗш пунктӑн "а" ҫум пунктӗнче ", ҫавӑн пекех кандидатсен федераци списокӗсене тӑратнӑ, Федера​цин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" саккунӗн 821 статйипе килӗшӳллӗн депутат мандачӗсене панӑ политика партийӗсен" сӑмахсене кӑларса пӑрахас;

7) 14 статьяра: 

а) 4-мӗш пунктра ", ҫавӑн пекех кандидатсен федераци списокӗсене тӑратнӑ, Федера​цин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" саккунӗн 821 статйипе килӗшӳллӗн депутат мандачӗсене панӑ политика партийӗсен сӗнӗвӗсене" сӑмахсене кӑларса пӑрахас, "муниципаллӑ пӗрлӗхсен предста​ви​тельлӗ органӗсен" сӑмахсене "муниципаллӑ пӗрлӗхӗн представительлӗ орга​нӗн" сӑмахсемпе улӑштарас;

ӑ) 5-мӗш пунктӑн "а" ҫум пунктӗнче ", ҫавӑн пекех кандидатсен федераци списокӗсене тӑратнӑ, Федера​цин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" саккунӗн 821 статйипе килӗшӳллӗн депутат мандачӗсене панӑ политика партийӗсен сӗнӗвӗсене" сӑмахсене кӑларса пӑрахас;

8) 15 статьяра: 

а) 1-мӗш пункта ҫакӑн пек ҫырса хурас: 

"1. Суйлавҫӑсем сасӑлассине тивӗҫтерме тата суйлавҫӑсен сассисене шутлама суйлав участокӗсенче участокри суйлав комиссийӗсем туса хураҫҫӗ. Федераци саккунӗн 19 статйин 2-мӗш пункчӗпе, ҫак Саккунӑн         9 статйин 2-мӗш пункчӗпе килӗшӳллӗн туса хунӑ суйлав участокӗсенче участокри суйлав комиссийӗсене территори суйлав комиссийӗсем йӗрке​леҫҫӗ.";

ӑ) ҫакӑн пек ҫырса 11–13-мӗш пунктсем хушса хурас:

"11. Суйлавҫӑсем вӑхӑтлӑха пырса ҫитнӗ вырӑнсенче е Раҫҫей Феде​рацийӗнче пурӑнмалли вырӑнта регистрациленмен суйлав​ҫӑсем пырса ҫитнӗ вырӑнсенче туса хунӑ суйлав участокӗнче участокри суйлав комиссине территорири суйлав комиссийӗ сасӑлав кунӗччен 15 кунран кая юлмасӑр, уйрӑмах кӑткӑс самантсенче – сасӑлав кунӗ умӗнхи кунран кая юлмасӑр участокри суйлав комиссийӗсен Федераци саккунӗн 27 статйин 51-мӗш пункчӗпе, ҫак статьян 41-мӗш пункчӗпе пӑхса хӑварнӑ йышӗсен резервӗнчен йӗркелет.

12. Участокри суйлав комиссийӗн татса паракан сасӑ правиллӗ членӗсен шутне ӑна йӗркелекен территорири комисси суйлавҫӑсен шутне, тивӗҫлӗ суйлав участокӗн, референдум участокӗн территорийӗнче регис​трациленӗ референдума хутшӑнакансен шутне кура ҫак виҫепе палӑртать: 

а) 1001 суйлавҫӑ таран – участокри комиссин 3–9 членӗ;

ӑ) 1001-рен пуҫласа 2001 суйлавҫӑ таран – участокри комиссин 7–12 членӗ;

б) 2000 суйлавҫӑран ытла – участокри комиссин 7–16 членӗ.

13. Тӗрлӗ шайри суйлавра тата (е) референдумра сасӑламалли кунсем пӗр килнӗ чухне участокри суйлав комиссийӗн татса паракан сасӑ правиллӗ членӗсен Федераци саккунӗн 27 статйин 3-мӗш пункчӗпе, ҫак статьян           12-мӗш пункчӗпе пӑхнӑ чи нумай йышне пысӑклатма юрать, анчах та территорири суйлав комиссийӗ палӑртнӑ вӑхӑтлӑха участокри суйлав комиссийӗсен йышӗсен резервӗнчен тӑватӑ ҫынран ытла мар. Кун пек чухне участокри суйлав комиссийӗсен ҫав членӗсене ӗҫ укҫин хушма тӳлевне (хавхалантарӑвне) тата вӗсене тӗп ӗҫрен хӑтарнӑшӑн компенсаци тӳлевне тивӗҫлӗ бюджет укҫи-тенки шучӗпе тӳлеҫҫӗ.";

б) 2-мӗш пункта ҫакӑн пек ҫырса хурас: 

"2. Ҫак статьян 1-мӗш пункчӗпе килӗшӳллӗн йӗркеленӗ участокри суйлав комиссийӗн полномочийӗсен срокне пилӗк ҫула палӑртаҫҫӗ. Федераци сакку​нӗн 27 статйин 11-мӗш пункчӗпе, ҫак статьян 11-мӗш пункчӗпе килӗшӳллӗн йӗркеленӗ участокри суйлав комиссийӗн полномочийӗсен срокне ӑна йӗркеленӗ комисси палӑртать, анчах та вӑл, ҫӳлерех тӑракан комиссие ҫав комисси ӗҫӗсем (ӗслеменни), ҫавна пулса сасӑлав йӗркине тата (е) сасӑсене шутламалли йӗркене пӑсни ҫинчен жалобӑсем (заявленисем) пыман е тата ҫав фактсене судра пӑхса тухмаҫҫӗ пулсан, суйлав результачӗсене официаллӑ йӗркепе пичетлесе кӑларнӑ кунран пуҫласа вунӑ кун иртиччен маларах вӗҫленме пултараймасть. Тивӗҫлӗ суйлав участокӗнчи сасӑлав ито​гӗсем пирки жалоба ҫырнӑ чухне участокри ҫав суйлав комиссийӗн полномочийӗсем ҫӳлерех тӑракан комисси йышӑну тунӑ кунран пуҫласа е тата жалоба (заявлени) тӑрӑх тунӑ суд йышӑнӑвӗ саккунлӑ йӗркепе вӑя кӗнӗ кунран пуҫласа вӗҫленеҫҫӗ. Участокри суйлав комиссийӗн полномочийӗсем суйлав участокӗсен переченьне тӳрлетӳсем кӗртнӗ май суйлав участокне пӗтерсе хунӑ чухне территорири суйлав комиссийӗн йышӑнӑвӗпе вӑхӑтсӑр вӗҫленеҫҫӗ."; 

в) 3-мӗш пунктра: 

", ҫавӑн пекех кандидатсен федераци списокӗсене тӑратнӑ, Федера​цин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" саккунӗн 821 статйипе килӗшӳллӗн депутат мандачӗсене панӑ политика партийӗсен сӗнӗвӗсене" сӑмахсене кӑларса пӑрахас;
ҫакӑн пек ҫырса предложени хушса хурас: "Паракан сӗнӳсен шучӗ тӗлӗшпе нимӗнле чару та ҫук.";  

г) 4-мӗш пунктӑн "а" ҫум пунктӗнче ", ҫавӑн пекех кандидатсен федераци списокӗсене тӑратнӑ, Федера​цин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" саккунӗн 821 статйипе килӗшӳллӗн депутат мандачӗсене панӑ политика партийӗсен" сӑмахсене кӑларса пӑрахас;
д) ҫакӑн пек ҫырса 41-мӗш тата 42-мӗш пунктсем хушса хурас:

"41. Участокри суйлав комиссийӗн йышне Федераци саккунӗн            27 статйин 4-мӗш пункчӗпе, ҫак Саккунӑн 3-мӗш пункчӗпе килӗшӳллӗн сӗннӗ, анчах та комисси членӗсем пулма ҫирӗплетмен кандидатурӑсене Чӑваш Республикин Тӗп суйлав комиссийӗ Раҫҫей Федерацийӗн Тӗп суйлав комиссийӗ палӑртнӑ йӗркепе участокри суйлав комиссийӗсен йышӗсен резервне кӗртеҫҫӗ. 

42. Территори комиссийӗ участокри суйлав комиссийӗн татса паракан сасӑ правиллӗ членӗсене Раҫҫей Федерацийӗн Тӗп суйлав комиссийӗ ҫирӗплетнӗ формӑпа удостоверенисем парать."; 

9) 49 статьяра: 

а) 1-мӗш пунктӑн иккӗмӗш абзацне ҫакӑн пек ҫырса хурас:

"Енчен те муниципаллӑ пӗрлӗхӗн представительлӗ органӗн тӗп суйлавне е тата должноҫа суйланакан ҫыннӑн тӗп суйлавне авӑн уйӑхӗн иккӗмӗш вырсарни кунӗнче ирттернӗ тата вӗсен результачӗсем тӑрӑх тивӗҫлӗ правӑллӑ йышран тӑракан тивӗҫлӗ орган йӗркелеймен е тата должноҫа суйланмалли ҫынна суйлайман пулсан, асӑннӑ суйлава тӗп суйлавра сасӑланӑ кунран пуҫласа виҫӗ уйӑхран кая юлмасӑр тепӗр хут ирттереҫҫӗ. Ытти чухне суйлава тепӗр хут авӑн уйӑхӗн иккӗмӗш вырсарни кунӗнче ирттереҫҫӗ, Раҫҫей Федерацийӗн Федераци Пухӑвӗн черетлӗ суйлаври Патшалӑх Думин депутачӗсен суйлавӗсене ирттернӗ ҫул вара – ҫав суйлавра сасӑланӑ кун е тата урӑх кун, анчах та тепӗр хут суйлав ирттерме сӑлтав тупӑннӑ кунран пуҫласа пӗр ҫулталӑкран кая юлмасӑр. Суйлава тепӗр хут ирттернӗ чухне суйлав енӗпе тумалли ӗҫсен вӑхӑтне тепӗр хут суйлав ирттерме саккун полномочи панӑ орган йышӑнӑвӗ тӑрӑх пӗрре виҫҫӗмӗш чухлӗ пӗчӗклетме пултараҫҫӗ. Суйлава тепӗр хут ирттересси ҫинчен тунӑ йышӑнӑва ӑна йышӑннӑ кунран пуҫласа виҫӗ кунран кая юлмасӑр официаллӑ йӗркепе пичетлесе кӑларма тивӗҫлӗ.";

ӑ) 3-мӗш пункта ҫакӑн пек ҫырса хурас:

"3. Пӗр мандатлӑ суйлав округӗ тӑрӑх суйланнӑ депутатӑн полно​мочийӗсене вӑхӑтсӑр пӗтерсе хунӑ чухне ҫав суйлав округӗнче муниципаллӑ пӗрлӗхӗн представительлӗ органӗ тепӗр хут суйлав ирттерме палӑртать. Суйлава тепӗр хут авӑн уйӑхӗн иккӗмӗш вырсарни кунӗнче ирт​терме палӑртаҫҫӗ, Раҫҫей Федерацийӗн Федераци Пухӑвӗн черетлӗ суйлаври  Патшалӑх Думин депутачӗсен суйлавне ирттернӗ ҫул вара – ҫав суйлавра сасӑланӑ кун. Енчен те тепӗр хут ирттермелли суйлава, ҫав шутра Федераци саккунӗн 10 статйин 7-мӗш пункчӗпе, ҫак Саккунӑн 5 статйин          1-мӗш пункчӗпе пӑхса хӑварнӑ вӑхӑта шута илсе авӑн уйӑхӗн иккӗмӗш вырсарни кунӗнче ирттерме палӑртма май килмест пулсан, ӑна пӗр мандатлӑ суйлав округӗ тӑрӑх суйланнӑ депутатӑн полномочийӗсен срокӗ вӗҫленнӗ кунран пуҫласа пӗр ҫулталӑкран кая юлмасӑр ирттермелле. Депутатӑн полномо​чийӗсене вӑхӑтсӑр пӗтерсе хунӑ чухне муниципаллӑ пӗрлӗхӗн пред​ставительлӗ органӗ тивӗҫлӗ правӑллӑ йышсӑр тӑрса юлнӑ пулсан, хушма суйлава полномочисене ҫавӑн пек пӗтерсе хунӑ кунран пуҫласа тӑватӑ уйӑхран кая юлмасӑр тепӗр хут ирттереҫҫӗ, кун пек чухне суйлав енӗпе тумалли ӗҫсен срокне тепӗр хут суйлав ирттерме саккунпа полномочи панӑ органӑн йышӑнӑвӗ тӑрӑх пӗрре виҫҫӗмӗш чухлӗ пӗчӗклетме пултараҫҫӗ.";

б) 5-мӗш пункта ҫакӑн пек ҫырса хурас:

"5. Енчен те депутатӑн полномочийӗсене вӑхӑтсӑр пӗтерсе хунӑ чухне муниципаллӑ пӗрлӗхӗн представительлӗ органӗ тивӗҫлӗ правӑллӑ йышсӑр тӑрса юлсан, суйлава тепӗр хут ирттерме вара Федераци саккунӗн 71 статйин 10-мӗш пункчӗпе, ҫак статьян 4-мӗш пункчӗпе килӗшӳллӗн палӑртман пулсан, тӗп суйлава ҫӗнӗрен ирттерме палӑртаҫҫӗ, ӑна Федераци саккунӗн 10 статйин 4-мӗш пункчӗпе, ҫак Саккунӑн 5 статйин 11-мӗш пункчӗпе пӑхса хӑварнӑ сроксенче ирттереҫҫӗ.".

2 статья 

Чӑваш Республикин "Чӑваш Республикинче вырӑнти хӑй тытӑмлӑха йӗркелесси ҫинчен" 2004 ҫулхи юпа уйӑхӗн 18-мӗшӗнчи 19 №-лӗ саккунӗн (Чӑваш Республикин Патшалӑх Канашӗн ведомоҫӗсем, 2004, 60 №; 2005, 63, 64 №-сем; 2006, 66, 69, 72 №-сем; 2007, 73, 74 №-сем; 2008, 76, 77      №-сем; 2009, 80, 81 №-сем; 2010, 84, 86, 87 №-сем; 2011, 89, 91 №-сем; 2012, 92 (I том), 94 №-сем; "Республика" хаҫат, 2012, юпа уйӑхӗн 5-мӗшӗ) 18 статйине ҫакӑн пек улшӑнусем кӗртес:

1) 1.1-мӗш пайӑн иккӗмӗш предложенине "Чӑваш Республикин сакку​нӗ​пе" сӑмахсем хыҫҫӑн "Федераци саккунӗпе тата федерацин ытти саккунӗ​семпе килӗшӳллӗн" сӑмахсем хушса хурас; 

2) ҫакӑн пек ҫырса 1.2-мӗш тата 1.3-мӗш пайсем хушса хурас: 

"1.2. Халӑх шучӗ 3000 ҫынран сахалрах поселенисен (хула окру​гӗ​семсӗр пуҫне) представительлӗ органӗсен депутачӗсен, ҫавӑн пекех посе​ленисен 15 депутатран сахалрах представительлӗ органӗсен (хула округӗсен представительлӗ органӗсене те кӗртсе) суйлавӗсене пӗр мандатлӑ суйлав округӗсем тӑрӑх ирттереҫҫӗ. 

1.3. Муниципаллӑ пӗрлӗхӗн муниципаллӑ суйлавӗнче суйланакан представительлӗ органӗнче (муниципаллӑ районӑн, хула округӗн депутатсен шучӗ 20 е унран ытларах представительлӗ органӗсӗр пуҫне) депутат мандачӗсен пӗр пайне суйлавсем ҫинчен калакан саккунсемпе килӗшӳллӗн политика партийӗсем (регионсенчи вӗсен уйрӑмӗсем е ытти тытӑмсен подразделенийӗсем) тӑратнӑ кандидатсен списокӗсем хушшинче кандидатсен списокӗсенчен кашниех суйлавҫӑсен сассисене мӗн чухлӗ пухнине кура пайлаҫҫӗ, кандидатсен асӑннӑ списокӗсем хушшинче депутат мандачӗсен вунӑ процентӗнчен кая мар пайламалла.". 

3 статья

1. Ҫак Саккун, ҫак статьяпа урӑх вӑхӑтра вӑя кӗртме палӑртнӑ положенисемсӗр пуҫне, ӑна официаллӑ йӗркепе пичетлесе кӑларнӑ кун хыҫҫӑн вунӑ кун иртсен вӑя кӗрет.

2. Ҫак Саккунӑн 1 статйин округри суйлав комиссине кандидатсен федераци списо​кӗсене тӑратнӑ, Федерацин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" 2005 ҫулхи ҫу уйӑхӗн 18-мӗшӗнчи 51-ФЗ №-лӗ саккунӗн 821 статйипе килӗшӳллӗн депутат мандачӗсене панӑ политика партийӗсен сӗнӗвӗсене тӗпе хурса йӗркелесси ҫинчен калакан положенине кӑларса пӑрахассине пырса тивекен 6-мӗш пункчӗ, 7-мӗш пункчӗн "а" ҫум пункчӗ, 7-мӗш пункчӗн "ӑ" ҫум пункчӗ, "в" ҫум пункчӗн иккӗмӗш абзацӗ, 8-мӗш пункчӗн "г" ҫум пункчӗ 2013 ҫулхи кӑрлач уйӑхӗн 1-мӗшӗнчен вӑя кӗреҫҫӗ. Раҫҫей Федерацийӗн Федераци Пухӑвӗн улттӑмӗш суйлаври Патшалӑх Думин полномочийӗсен срокӗ вӗҫленекен кунччен Чӑваш Республикин "Чӑваш Республикинчи вырӑнти хӑй тытӑмлӑх органӗсен суйлавӗ ҫинчен" 2003 ҫулхи чӳк уйӑхӗн 25-мӗшӗнчи 41 №-лӗ саккунӗн 12 статйин 8-мӗш пункчӗн, 9-мӗш пункчӗн "а" ҫум пункчӗн, 14 статйин 4-мӗш пункчӗн, 5-мӗш пункчӗн "а" ҫум пункчӗн, 15 статйин 3-мӗш пункчӗн, 4-мӗш пункчӗн "а" ҫум пункчӗн  (ҫак Саккунпа улшӑнусем кӗртнӗ) положенийӗсемпе ҫак Саккунӑн 1 статйин округри суйлав комиссине кандидатсен федераци списо​кӗсене тӑратнӑ, Федерацин "Раҫҫей Федерацийӗн Федераци Пухӑвӗн Патшалӑх Думин депутачӗсен суйлавӗ ҫинчен" 2005 ҫулхи ҫу уйӑхӗн 18-мӗшӗнчи 51-ФЗ №-лӗ саккунӗн 821 статйипе килӗшӳллӗн депутат мандачӗсене панӑ политика партийӗсен сӗнӗвӗсене тӗпе хурса йӗркелесси ҫинчен калакан положение кӑларса пӑрахассине пырса тивекен 6-мӗш пункчӗпе, 7-мӗш пункчӗн "а" ҫум пункчӗпе, 7-мӗш пункчӗн "ӑ" ҫум пункчӗпе, 8-мӗш пункчӗн "в" ҫум пункчӗн иккӗмӗш абзацӗпе, "г" ҫум пункчӗпе кӗртнӗ улшӑнусене шута илмесӗр усӑ кураҫҫӗ. 

3. Чӑваш Республикин "Чӑваш Республикинчи вырӑнти хӑй тытӑмлӑх органӗсен суйлавӗ ҫинчен" 2003 ҫулхи чӳк уйӑхӗн 25-мӗшӗнчи 41 №-лӗ саккунӗн  4, 5, 8, 9, 11, 15 тата 49 статйисен положенийӗсемпе (ҫак Саккунпа улшӑнусем кӗртнӗ) Федерацин "Федерацин "Политика партийӗсем ҫинчен" саккунне тата Федерацин "Раҫҫей Федерацийӗн гражданӗсен суйлав прависен тата референдума хутшӑнмалли правин тӗп гарантийӗсем ҫинчен" саккунне улшӑнусем кӗртесси ҫинчен" 2012 ҫулхи юпа уйӑхӗн 2-мӗшӗнчи 157-ФЗ №-лӗ саккунӗ вӑя кӗнӗ кун хыҫҫӑн палӑртнӑ суйлавсене ирттернӗ май пуҫланнӑ право хутшӑнӑвӗсем тӗлӗшпе усӑ кураҫҫӗ. 

